
Asetem lanza a campaña Volta ao Cole con 
vales de compra, agasallos e festa infantil
A Asociación de Empre-
sarios e Empresarias da 
Terra de Melide lanza a 
nova edición da campa-
ña Volta ao Cole con va-
les de compra, agasallos 
e a gran festa infantil.  
Un ano máis, o tecido 
asociativo da vila lan-
za esta actividade para 
promocionar nos esta-
blecementos de proxi-
midade as vendas do 
material de papelería, 
roupa, calzado e demais 
artigos necesarios para 
o regreso ás aulas. É 
dicir, reforzar a idea de 
que no comercio local 
atoparás todo o necesa-
rio. P3

A parroquia de Furelos converterase unha vez máis 
nunha xanela ao pasado co IX Mercado de Época, 
que este ano se celebrará do venres 18 ao domingo 
20 de setembro. P8

Furelos volve ao ano 1900 
do 18 ao 20 de setembro

Falamos con Pablo Balboa, un dos organizadores do 
Santiso Grave Race que se celebrará o vindeiro 19 de 
setembro e percorrerá todas as parroquias do conce-
llo. P18

“Levamos o Santiso Gravel 
Race a todas as parroquias”

EditorialEditorial Tribuna de opinión
Calar ao mensaxeiro non 

borra a mensaxe
A Volta ao Cole mellor 

con selo local
Xunta Directiva de ASETEM - CCA

Un dos reporteiros de RTVE agredido en Ceuta.  / Foto: RTVE O alumnado de primaria nunha aula dun centro educativo. / Foto: iStock

Hai diversas cousas que 
nun Estado democrático 
non debería ocorrer nin 
se poden permitir e unha 
delas sucedeu hai uns días 
en Ceuta, varios xorna-
listas (de medios como 
RTVE, a radio-televisión 
pública) foron agredidos 
por varios ultras. 
	 As reporteiras e 
reporteiros que se des-
prazaron ata a fronteira 
con Marrocos para con-
tar o que alí pasa, xa que 
non foron a opinar, nin a 
tomar partido, nin tam-
pouco a molestar a nin-
guén, foron a traballar e a 
exercer o dereito á infor-
mación. O traballo dun ou 
dunha xornalista consiste 
en documentar a realida-
de, poñer cara e nome ao 
que as cifras non poden 
contar, achegar ao resto 
da sociedade o que está 
sucedendo. O xornalismo 
tamén é un servizo públi-
co esencial nunha socie-
dade democrática. 
	 Agredir, física ou 
verbalmente, a un xor-
nalista non só é un ata-
que contra esa persoa 
en concreto tamén é un 
ataque contra o dereito 

de información, un intento 
de controlar o relato. Isto 
nunha democracia debería 
alarmar a calquera cidadán, 
independentemente da súa 
posición política ou da súa 
opinión sobre a migración. 
	 O gran problema de 
fondo non é ideoloxía da 
persoa que agrede, senón o 
razoamento que hai detrás 
desa agresión: a violencia 
como instrumento lexítimo 
para silenciar a quen inco-
moda. E este razoamento 
é totalmente incompatible 
con calquera sistema que se 
pretenda democrático. 

	 A liberdade de pren-
sa non é un capricho dos 
profesionais da informa-
ción, é unha das pedras 
angulares sobre as que se 
sustenta a posibilidade de 
pedirlle contas ao poder, de 
visibilizar as inxustizas e de 
construír unha opinión pú-
blica informada. 
	 O que sucedeu en 
Ceuta non pode quedar im-
pune, require unha condena 
clara e que cando sucedan 
estes feitos violentos contra 
profesionais da información 
a sociedade non mire cara 
outro lado.  

Chega setembro e con el 
unha carreira a fondo para 
as familias con fillas ou fi-
llos en idade escolar ter 
todo o necesario para o re-
greso ás aulas. 
	 Coa velocidade e 
o ritmo do día a día pode 
existir a tentación de mer-
car a golpe de click pero só 
precisas 30 segundos de 
reflexión para darte de con-
ta de que a volta ao cole é 
mellor cun selo local. Cada 
euro que gastamos nos es-
tablecementos de proximi-
dade de Melide son cartos 
que quedan aquí, que pa-

gan o salario dun veciño ou 
veciña, que mantén a unha 
persoa que coñece o noso 
nome e necesidades detrás 
do mostrador. 
	 O comercio local 
non é só comodidade: é te-
cido social, vida nas rúas, e 
fai que Melide non se con-
verta nunha ringleira de 
baixos pechados. 
	 As tendas da vila 
teñen todo o que preci-
sas para a volta ao cole e, 
a maiores, teñen algo que 
ningún almacén en liña vai 
poder ofrecer nunca, for-
man parte de nós. 

Os gañadores do Concurso de Volta ao Cole, que son Lorelai, María e Mateo, organizado pola Asociación de Empresarios e Empresarias da Terra de Melide coa presidenta da entidade. / Fotos: Asetem

Asetem CCA pon en marcha a nova edición da campaña Volta 
ao Cole con vales de compra, agasallos e a gran festa infantil

A Asociación de Empresa-
rios e Empresarias da Terra 
de Melide pon en marcha a 
nova edición da campaña 
Volta ao Cole con vales de 
compra, diferentes agasa-
llos e a gran festa infantil.  
Un ano máis, o tecido aso-
ciativo da vila lanza esta 
actividade para promocio-
nar nos establecementos de 
proximidade as vendas do 
material de papelería, rou-

pa, calzado e demais artigos 
necesarios para o regreso ás 
aulas. En definitiva, refor-
zar a idea de que no comer-
cio local do municipio ato-
parás todo o necesario.
Para impulsar as compras 
nas tendas asociadas a Ase-
tem, con tíckets iguais ou 
superiores a 100 euros as 
familias recibirán vales de 
compra de 6 ou 10 euros, 
dependendo do número de 

membros da unidade fami-
liar (no caso das familias 
numerosas deberán apor-
tar o certificado ou tarxeta 
acreditativa). Os tíckets de-
ben ser do período de dura-
ción da campaña de Volta 
ao Cole, é dicir, do 1 ao 25 
de setembro de 2026. As 
familias deben entregar os 
tíckets nas oficinas de Ase-
tem, situadas na Rúa Lino 
Sexto, en horario de 9:00 a 

14:00 horas. 
Os vales de compra irán a 
través da App de Asetem 
e as familias terán o prazo 
dun mes (dende que se en-
treguen os tíckets) para gas-
talos.
Ademais do vale de compra, 
as familias que entreguen 
os seus recibos tamén reci-
birán un regalo relacionado 
co regreso aos centros edu-
cativos e unha entrada para 

a gran festa infantil que se 
celebrará o venres 25 de 
setembro. Como xa é habi-
tual, o lugar escollido para a 
festa é o Parque Rosalía de 
Castro ou, en caso de choi-
va, o Pazo de Congresos. 
	 A maiores, realizou-
se o Concurso de debuxo, 
no que gañaron: Mateo (na 
categoría de 3 a 6 anos), 
María (na de 7 a 11 anos) e 
Lorelai (na de 12 a 16 anos). 

Asetem CCA organiza o luns 21 de setembro unha formación 
práctica sobre Canva e Intelixencia Artificial para asociados

Varias responsables de comercios asociados nunha formación anterior de escaparatismo. / Foto: Asetem

A Asociación de Empresa-
rios e Empresarias da Terra 
de Melide organiza acción 
formativa sobre Canva e In-
telixencia Artificial dirixido 
ao persoal das empresas e 
comercios asociados. A se-
sión celebrarase o vindeiro 
21 de setembro, ás 14:15 ho-

ras, na sede de Asetem (rúa 
Lino Sexto, Melide). 
	 A formación terá 
un carácter especialmente 
práctico e as persoas parti-
cipantes poderán descubrir 
e traballar as funcionali-
dades da aplicación Canva 
combinadas coas ferramen-

A Xunta autoriza ambientalmente un centro de reciclaxe de 
colchóns usados con capacidade para 2.100 toneladas ao ano

Varios colchóns para reciclar, como os deste futuro proxecto. / Foto: iStock

A Xunta de Galicia acaba 
de dar luz verde ambiental 
ao proxecto para a instala-
ción dun centro de xestión 
de residuos non perigosos 

especializado na reciclaxe 
e valorización de colchóns 
usados, que se situará na 
parroquia de Marzá, no 
concello lucense de Palas de 

Rei. O proxecto, promovi-
do pola empresa Espomasa 
Poliuretano, SL, aproveita-
rá unha nave xa existente 
do promotor, dotada de so-
lerado de formigón no in-
terior e no exterior, e prevé 
unha capacidade normal de 
tratamento de 1.800 tonela-
das ao ano, cun máximo de 
2.100 toneladas anuais.
	 A autorización che-
ga tras a tramitación do 
procedemento de avaliación 
de impacto ambiental sim-
plificada, no marco do cal a 
documentación presentada 
polo promotor foi sometida 
a participación pública. Du-
rante este proceso non se 
recibiu ningunha alegación 
por parte da veciñanza nin 
de colectivos interesados, 
o que reflicte a ausencia de 
oposición social ao proxec-
to. Ademais, consultáronse 

nove organismos que reali-
zaron as valoracións corres-
pondentes e estableceron 
os condicionantes que se 
incorporan ao programa de 
vixilancia ambiental da re-
solución.
	 Segundo conclúe 
o informe de impacto am-
biental (IIA) emitido pola 
Consellería de Medio Am-
biente e Cambio Climático, 
non son previsibles efectos 
adversos significativos deri-
vados do proxecto, sempre 
e cando se cumpran os con-
dicionantes fixados tanto na 
documentación ambiental 
analizada como na propia 
resolución autonómica. Es-
tes condicionantes afectan a 
ámbitos tan variados como 
a protección da atmosfera, a 
saúde da poboación, as au-
gas e cauces fluviais, o solo, 
as infraestruturas, e a fauna 

e vexetación do contorno.
	 O centro de reci-
claxe de Marzá desenvol-
verá as súas operacións 
en tres fases principais: o 
almacenamento e clasifica-
ción dos colchóns usados, 
o seu desmontaxe e sepa-
ración de materiais, e final-
mente a valorización dos 
residuos resultantes, que 
serán entregados a xestores 
autorizados ou empregados 
como materia prima para a 
elaboración de novos col-
chóns.
	 Esta actividade en-
márcase nunha lóxica de 
economía circular que bus-
ca darlle unha segunda vida 
útil a un produto de uso do-
méstico que, pola súa com-
posición de múltiples ma-
teriais, representa un reto 
considerable para a xestión 
de residuos convencional. 

tas de Intelixencia Artificial 
integradas na plataforma, 
con especial foco na xera-
ción e deseño de elementos 
de márketing e comunica-
ción. Unha oportunidade 
ideal para aprender a crear 
diverso contido visual de 
calidade de forma sinxela 

e eficiente, moi útil para a 
xestión das redes sociais e 
da imaxe dixital de calquera 
negocio. 
	 As persoas interesa-
das en anotarse a esta for-
mación deberán enviar un 
correo electrónico a info@
asetem.com ou chamar aos 
teléfonos 981 50 61 88/698 
13 23 24 antes do vindeiro 
mércores, 16 de setembro. 
Tamén poden chamar, en-
viar un correo electróni-
co ou acudir ás oficinas de 
Asetem para a resolución de 
dubidas sobre esta activida-
de. O profesorado da acción 
formativa indica que cada 
persoa debe traer un orde-
nador portátil con Canva 
instalado (a versión básica 
que é gratuíta) e unha conta 
de Gmail. 
	 Ademais, dende a 
directiva da Asociación de 
Empresarios e Empresarias 
da Terra de Melide avanzan 
que esta primeira acción 
formativa podería ter unha 
segunda parte, nos vindei-
ros meses, dedicada ao uso 

da Intelixencia Artificial 
adaptado ás necesidades es-
pecíficas dos establecemen-
tos e empresas locais. 
	 Dende o equipo di-
rectivo de Asetem animan 
aos socios e socias a par-
ticipar, así como aos seus 
empregados e empregadas, 
para aproveitar os avances 
tecnolóxicos que nos permi-
te a IA cunha aplicación de 
uso común como é Canva, o 
que pode facilitar a xestión 
das redes para tendas ou 
empresas que non contan 
cunha persoa ou empresa 
que lles cubra estes servi-
zos. 
	 Esta nova formación 
é unha mostra do valor que 
a Asociación de Empresa-
rios e Empresarias da Terra 
de Melide lle dá a este tipo 
de actividades para que os 
seus asociados e asociadas 
poidan integrarse e adap-
tarse a estes tempos nos que 
as novas tecnoloxías son 
imprescindibles para adap-
tarse aos novos hábitos da 
clientela. 

O paro baixa lixeiramente na comarca 
da Terra de Melide no mes de agosto

Un traballador na súa xornada laboral nunha fábrica. / Foto: iStock

Os últimos datos do paro 
rexistrado correspondentes 
ao mes de agosto reflicten 
unha leve mellora no des-
emprego na comarca da 
Terra de Melide, que pasa 
de 312 persoas paradas en 
xullo a 308 en agosto, o que 

supón unha redución de ca-
tro persoas. 
	 Por municipios, Me-
lide continúa sendo o que 
concentra a maior parte do 
desemprego comarcal, con 
232 persoas no mes de agos-
to fronte ás 234 rexistradas 

A Xunta e os axentes sociais asinan un plan integral para mellorar 
a prevención laboral e a reincorporación ao traballo en Galicia

O Goberno galego, UGT-Ga-
licia e a Confederación de 
Empresarios de Galicia 
(CEG) asinaron o Plan Inte-
gral para a Mellora da Pre-

O conselleiro de Emprego xunto ao secretario xeral de UGT-Galicia e o presidente da CEG. / Foto: Xunta de Galicia

en xullo, o que implica unha 
baixada de dúas persoas. 
	 Sobrado e Santiso 
manteñen o mesmo núme-
ro de desempregados que 
no mes anterior con 29 e 22 
persoas respectivamente. 
Toques reduce en dúas per-
soas o seu rexistro, pasando 
de 27 parados en xullo a 25 
en agosto. 
	 Estes datos comar-
cais englóbanse nun con-
texto galego no que, segun-
do valorou o conselleiro de 
Emprego, José González, 
Galicia igualou en agosto o 
mínimo histórico de paro 
para este mes con 109.691 
persoas desempregadas, ao 
tempo que acadou o mellor 
dato de afiliacións á Segu-
ridade Social dun mes de 
agosto de toda a serie histó-
rica con 1.134.483 cotizan-
tes. 

O prazo para solicitar o 
Bono Remuda, promovido 
pola Xunta,  remata o vin-
deiro 30 de setembro. 
	 Esta axuda forma 
parte dunha orde única de 
apoios ás persoas traballa-
doras autónomas que agru-

ro de Emprego, Comercio e 
Emigración, José González, 
a secretaria xeral de Empre-
go, Susana Pérez Iglesias, o 
secretario xeral de UGT-Ga-
licia, Cristóbal Medeiros, e 
o presidente da CEG, José 
Manuel Vieites.
	 Dito plan estrutú-
rase en tres grandes eixes: 
o primeiro, reforzar a pre-
vención e o benestar labo-
ral; o segundo, mellorar a 
xestión das incapacidades 
temporais por continxen-
cias comúns; e o terceiro, 
promover a corresponsabi-
lidade e o uso responsable 
do sistema de protección, 
sempre respectando os de-
reitos lexítimos das persoas 
traballadoras.
	 Unha das princi-
pais novidades do plan é a 
aposta por converter Gali-
cia na primeira comunida-
de autónoma en impulsar 
un mecanismo específico 
de acompañamento á rein-
corporación ao traballo tras 
unha baixa laboral, con me-
didas orientadas a evitar 

recaídas. Ademais, impul-
sarase a Estratexia de Be-
nestar Laboral e reforzarase 
o Instituto de Seguridade 
e Saúde Laboral de Galicia 
(Issga). Tendo en conta que 
o tecido produtivo galego 
está integrado maioritaria-
mente por autónomos e mi-
croempresas, promovera-
se tamén o apoio para que 
todas as empresas adopten 
de maneira voluntaria me-
didas de prevención que 
vaian máis alá das obrigas 
legais.
	 O plan inclúe igual-
mente a solicitude ao Go-
berno central de melloras 
na xestión das baixas labo-
rais de máis de 365 días, 
competencia exclusiva do 
Estado, unha problemáti-
ca con especial incidencia 
en Galicia. O seguinte paso 
será a tramitación adminis-
trativa do documento, coas 
medidas concretas e a do-
tación orzamentaria, para 
a súa aprobación polo Con-
sello da Xunta, previsible-
mente en setembro.

pa un total de cinco liñas 
dotadas con 40,7 millóns de 
euros. Esta liña conta cun 
orzamento de 1,5 millóns de 
euros e está deseñada para 
facilitar tanto a quen asume 
un negocio como a quen o 
traspasa por xubilación.

vención, o Benestar Laboral 
e a Reincorporación Sauda-
ble ao Traballo en Galicia 
2026-2029, resultado do 
proceso de diálogo social 

desenvolvido nas últimas 
semanas. A sinatura tivo 
lugar o pasado 7 de agosto 
en Santiago de Compostela, 
con presenza do consellei-

Últimos días para solicitar 
o Bono Remuda 2026

Un señor mirando o escaparate dunha tenda que pecha. / Foto: iStock

A Consellería de Política So-
cial e Igualdade da Xunta de 
Galicia abre o prazo de so-
licitudes do Bono Concilia 
Familia 2026, un programa 
de axudas económicas des-
tinado a apoiar ás familias 
galegas na conciliación da 
vida persoal, familiar e la-
boral. O prazo de presen-
tación de solicitudes estará 
aberto ata o 9 de outubro de 
2026 ás 14:00 horas, a con-
vocatoria conta cunha dota-
ción de 2.663.867 euros. 
	 Poderán beneficiar-
se desta liña de axudas as 
nais, pais e persoas titoras 
de nenas e nenos nados en-
tre o 1 de xaneiro de 2013 e 
o 31 de decembro de 2022 
que residan en Galicia, así 
como as familias que os te-
ñan en situación de acolle-
mento familiar. No caso de 
ter custodia compartida, 
cada proxenitor ou proxeni-
tora deberá presentar unha 
solicitude individual. 
	 O Bono Concilia Fa-
milia cobre dous tipos de 

situacións: por unha banda, 
necesidades puntuais como 
enfermidade ou acciden-
te da nena ou neno ou da 
persoa coidadora habitual; 
asistencia a entrevistas de 
traballo ou cursos de for-
mación; situacións laborais 
puntuais que impidan aten-
der ao menor; ou coidado 
de familiares de ata segun-
do grao que impidan a aten-
ción habitual. 
	 Por outra banda, 
cobre necesidades de con-
ciliación en períodos de va-
cacións escolares de 2026, 
que comprenden: do 1 ao 
7 de xaneiro, os días 16, 17 
e 18 de febreiro, do 30 de 
marzo ao 6 de abril, e do 20 
de xuño ao 8 de setembro. 
	 Son subvenciona-
bles os gastos derivados da 
contratación dunha persoa 
encargada do fogar para o 
coidado do menor; unha 
contratación de servizos 
de atención á infancia a 
domicilio; asistencia a ser-
vizos de conciliación auto-

rizados pola Consellería; e 
asistencia a campamentos 
ou recursos de conciliación 
colectivos organizados por 
entidades privadas. 
	 A axuda pode che-

gar ao 100% do custo no 
caso de familias numerosas, 
monoparentais, acolledoras 
ou con fillos con discapaci-
dade igual ou superior ao 
33%, e víctimas de violen-

Varios nenos e nenas xogando nun campamento de verán, como os subvencionados nestas axudas. / Foto de arquivo

cia de xénero. Para o resto 
de familias a cobertura é de 
ata o 75%, cun límite máxi-
mo de 500 ou 200 euros, 
dependendo da opción de 
conciliación escollida.

O Goberno abre o prazo para solicitar o Bono Concilia Familia 
2026, cunha axuda de ata 500 euros por unidade familiar

O traballo de coñecer xente
Vivir en sociedade ten de bo que creamos pequenas redes de colaboración coa xente que temos máis preto. En cambio isto cada vez é menos así, 
porque canto máis medran as poboacións (canto máis altos son os edificios) máis medra a distancia entre as persoas que comparten espazo. 
	 Nos núcleos rurais e nas veciñanzas propias de fai décadas, os veciños eran como parte da familia. Compartíanse os problemas, os traballos, 
as boas novas e as inquedanzas. Pero a medida que nos ”modernizamos” e nos trasladamos a pisos ou -en menor medida- a urbanizacións, imos 
agrandando a distancia entre as persoas. Oímos cando o veciño tira da cadea e cando discute cos fillos, pero na maioría dos casos non sabemos nin 
quen é. Moitos menos o que pode ter en común con nós.
	 Veu a peste polas teas de araña naturais, polos fíos invisibles que se creaban entre veciños, porque normalmente pesa máis a desconfianza 
e as poucas ganas de compartir vida, cá creación dunha posible relación humana, baseada no simple feito de compartir espazo.
	 Facer novas amizades ou abrirse a círculos sociais novos na idade adulta vennos dado en gran medida, poucas veces o escollemos. Estamos 
cansados de relacionarnos, sóbranos xente por todas partes. Cóstanos arrimarnos sen desconfianza a novos grupos, sexan os pais dos amigos dos 
nosos fillos, novos compañeiros de traballo, persoas coas que compartimos horarios e rutinas, etc.
	 De entrada a maior parte da xente di non. Non, porque sospeitamos das persoas, e rara vez imos á amizade crendo que nos pode aportar 
algo. A maioría da xente desconfía, pecha a porta do corazón cando alguén se lle aproxima cunha mínima intención de amosar intimidade, amizade 
ou calidez. Énos un traballo pesadísimo coñecer a alguén máis.
	 Temos présa, queremos que nos resolvan, sacar a xente de diante se non nos poden servir en algún aspecto; supoñemos que algo quererán 
cando se achegan a nós, e non queremos coñecer a ninguén máis.
	 Desconfiamos da limpeza das intencións dalguén que quere coñecer xente, ou que amosa excesiva simpatía, porque se estableceu nalgún 
lugar imaxinario que os amigos fanse de pequenos, e que logo os que se van sumando polo camiño son compañeiros ou persoas coas que creamos 
pontes de común ”comenencia”. 
”Comenencia”, porque ”comenencia” (distintamente de conveniencia) ten un matiz propio que todos entendemos que vai máis aló do interese. 
Esconde un beneficio entre o escuro e a calculada maldade. Cualidades todas que se lle sospeitan a quen quere achegarse a nós só polo simple feito 
de coñecernos. Algo quererá.
	 A humanidade non se merma por compartila. Os corazóns non se encollen porque reguen amor e bondade para moita xente. Ó contrario, a 
diversidade de xente coa que nos relacionamos contribúe a enriquecernos como persoas. E a humanidade, coma a simpatía, non se gasta por usala 
demais.

Vanesa de Quinzán

Furelos volve ao ano 1900 do 18 ao 20 de setembro co IX Mercado 
de Época, con artesanía, oficios, circo e espectáculos de lume

Algunhas das persoas que participaron en anteriores edicións do Mercado de Época en Furelos. / Foto: Turismo Melide

A parroquia de Furelos con-
verterase unha vez máis 
nunha xanela ao pasado co 
IX Mercado de Época, que 
este ano se celebrará do 
venres 18 ao domingo 20 de 

setembro. Organizado polo 
Concello de Melide, o even-
to traslada ás rúas da pa-
rroquia á vida cotiá do ano 
1900, con postos de arte-
sanía e alimentación, obra-

doiros de oficios tradicio-
nais, exposicións de época, 
figurantes, animación mu-
sical, teatro na rúa, xogos 
tradicionais e espectáculos 
aéreos e de lume.

	 O mercado abrirá o 
venres de 18:00 a 22:30 ho-
ras, e o sábado e o domingo 
de 11:30 a 22:30 horas.
	 O sábado, o grupo 
de pandeireteiras de Monte 
Furado animará as rúas da 
parroquia con dúas pasa-
rrúas, de 13:00 a 14:00 e de 
18:00 a 19:00h. O domin-
go, a Asociación Galega do 
Xogo Popular e Tradicional 
ofrecerá xogos tradicionais 
de 17:00 a 19:00 horas.
	 Ao longo das tres 
xornadas haberá anima-
ción musical continua, pa-
sarrúas e teatro na rúa, con 
personaxes como a Muller 
Barbuda, unha pitonisa, 
unha criada de época e unha 
carteira de época, ademais 
dun espectáculo de circo e 
un baile de Charlestón que 
completarán a ambienta-
ción histórica. Como broche 

final de cada xornada, tanto 
o sábado como o domingo 
pecharán con un espectácu-
lo aéreo e outro de lume. 	
	 Un ano máis, o po-
pular tren turístico unirá o 
centro de Melide con Fu-
relos durante o sábado e o 
domingo, con paradas dian-
te da Capela de San Roque 
e en Furelos. Funcionará 
en dúas quendas: de 11:00 
a 14:00 horas e de 16:00 a 
20:00 horas, facilitando o 
desprazamento a quen non 
queira ir andando ou che-
gue desde outros puntos da 
localidade. 
	 Desde o Concello de 
Melide convídase á veciñan-
za e visitantes a achegarse a 
Furelos e desfrutar dunha 
fin de semana única que, 
edición tras edición, se con-
solida como un dos eventos 
máis agardados. 

O escritor Miquel Fornera presentou en Librería Victorio 
“Cadenas de Hierro y Barro”, a súa primeira novela histórica

O escritor Miquel Fornera cos seus compañeiros e a presentadora do acto en Librería Victorio. / Foto: Cerne

A librería Victorio de Me-
lide acolleu a presentación 
de “Cadenas de Hierro y Ba-
rro”, a primeira novela do 
escritor alicantino Miquel 
Fornera, nun acto tan sin-
gular como a propia obra: 
o autor chegou ao encon-
tro coas lectoras con dúas 
persoas caracterizadas con 
armadura de lexionario ro-

mano, parte dun proxecto 
de arqueoloxía experimen-
tal co que está a percorrer o 
Camiño de Santiago desde 
Sarria ata Santiago xunto a 
un grupo de compañeiros.
	 Fornera, afecciona-
do de toda a vida á novela 
histórica ambientada en 
Roma, confesou que chegou 
un punto no que se saturou 

do mesmo esquema: “Sem-
pre é un gran home, un gran 
político ou militar, e sempre 
a temática é a guerra, sem-
pre localizada en Roma”. 
Desa frustración naceu a 
idea de escribir algo radi-
calmente diferente.
	 “Cadenas de Hie-
rro y Barro” trasládanos ás 
beiras do Mar Negro, na 

actual Romania, nun terri-
torio onde convivían diver-
sas culturas baixo a sombra 
expansiva de Roma. Pero a 
gran diferenza non é só xeo-
gráfica: a novela non é béli-
ca, senón que se centra nas 
consecuencias da guerra 
para a xente común. “Can-
do había un vencedor, había 
un perdedor, había pobreza, 
inxustiza social. Ninguén 
falaba diso”, explicou o au-
tor. O punto de partida é 
un dilema moral de enorme 
tensión: un pai de familia 
que contraeu unha débeda 
en tempos difíciles desco-
bre que o prestamista é o 
xefe dunha banda criminal. 
Cando chega o momento de 
pagar e non pode facelo, o 
prestamista ofrécelle unha 
saída: matar a un home que 
non coñece. Se non o fai, 
levarase á súa filla. “Cada 
lector terá que facer o seu 
propio xuízo moral e pensar 
que faría nesa situación”, 
dixo Fornera, que se negou 
a desvelar a decisión do 

protagonista. A partir dese 
momento, os membros da 
familia intentarán sobrevi-
vir e salvarse mutuamente.
	 Pero se a novela xa 
é singular, non menos sor-
prendente é a forma en que 
Fornera a presenta. O escri-
tor e os seus compañeiros 
percorren o Camiño Francés 
ataviados con equipamen-
to histórico rigurosamente 
documentado: armadura de 
malla de entre doce e quin-
ce quilos, casco, túnica de 
liño, cinto e as caracterís-
ticas cáligas con tacos me-
tálicos. En total, preto de 
20 quilos de equipamento, 
moi lonxe dos 40 que por-
taban os lexionarios reais. 
“Todo está sacado en base 
ao atopado en xacementos 
arqueolóxicos. Ata o téxtil 
é liño, non hai nada do sé-
culo XXI”, subliñou. A ex-
periencia, que definiu como 
un exercicio de arqueoloxía 
experimental, permitiulles 
descubrir detalles que os li-
bros non recollen. 

A fachada da piscina climatizada municipal que leva varios anos pechada. / Foto: Concello de Melide

A Xunta de Goberno local 
do Concello de Melide vén 
de adxudicar o pasado 3 de 
setembro, por procedemen-
to aberto simplificado, a 
obra de mellora de eficien-
cia enerxética da piscina 
climatizada, cun orzamento 
de contratación de 149.905 

euros e un prazo de execu-
ción de catro meses. “Un 
paso decisivo para poder 
reabrir as instalacións”, in-
dican dende o Concello. 
	 A actuación está 
subvencionada pola Conse-
llería de Presidencia, Xusti-
za e Deportes e cofinancia-

da pola Unión Europea no 
marco do programa Galicia 
FEDER 2021-2027. 
	 A intervención abar-
ca dúas liñas de actuación 
principais: por un lado, a 
mellora da iluminación, que 
contempla a substitución de 
toda a iluminación conven-

A Xunta de Goberno local vén de adxudicar a obra de mellora 
enerxética da piscina climatizada por 149.905 euros 

cional por tecnoloxía LED, 
coa implantación ademais 
de sistemas de control lumí-
nico adaptativo nas zonas 
de uso continuo con afec-
tación de luz exterior. Por 
outro lado, as melloras tér-
micas, que inclúen a substi-
tución das actuais caldeiras 
de propano de combustión 
atmosférica por un siste-
ma de biomasa con silo de 
almacenaxe de granulados, 
a substitución das bombas 
circuladoras por equipos de 
alta eficiencia, a modifica-
ción hidráulica e a automa-
tización completa da sala de 
máquinas. 
	 Segundo o Goberno 
local, a actuación permiti-
rá un aforro nos custos de 
consumo de enerxía eléctri-
ca, unha mellor calidade da 
iluminación e unha maior 
eficiencia na produción de 
auga quente. Ademais, a 
modernización dos equipos 

freará o avance das deterio-
racións actuais e limitará 
futuros gastos de mante-
mento. “Considérase que a 
obra a realizar non ocasio-
nará novos gastos de man-
temento, e que non é previ-
sible que nun horizonte de 
cinco anos xere novos gas-
tos como consecuencia da 
súa execución”, informan 
dende o Concello. 
	 Non obstante, o Par-
tido Popular de Melide re-
accionou con cautela ante o 
anuncio da Administración 
local, dado que valora posi-
tivamente a axuda recibida, 
pero advirte de que “limita 
o seu bo uso ante a inope-
rancia do Concello”. Os po-
pulares explican que “hai 
catro anos, lembramos que 
no treito final do mandato 
anterior, xa se presentou un 
proxecto de reforma da pis-
cina por valor de máis de un 
millón de euros”. 

Decenas de familias e profesorado na concentración xunto ó cole. / Foto: Cerne

A Asociación MeLiSA facilitará ordenadores 
a alumnado en situación de vulnerabilidade

A Asociación de Usuarios 
de Software Libre da Te-
rra de Melide (MeLiSA) e 
o Concello do municipio 
asinaron un convenio de 
colaboración para poñer en 
marcha un programa dirixi-
do a facilitar equipos infor-
máticos con software libre 

Rafael Rodríguez. 
	 A iniciativa, deno-
minada Sementeira Dixital, 
desenvolverase por primei-
ra vez en Melide e ten entre 
os seus obxectivos reducir 
a fenda dixital, fomentar a 
autonomía neste ámbito e 
promover o software libre 
como ferramenta de acceso 
universal e equitativo á tec-
noloxía. Rafael Gayoso inci-
diu en que Sementeira Dixi-
tal “busca tamén achegar 
coñecementos sobre outras 
ferramentas que non sexan 
privativas”. 
	 Os Servizo Sociais 
do Concello de Melide en-
cargaranse directamente da 
identificación das persoas 
destinatarias. Para a súa 
selección teranse en conta 
a situación de vulnerabili-
dade socioeconómica, a re-
sidencia permanente na vila 
e a ausencia dun ordenador 
no fogar ou a imposibilida-
de económica de adquirilo. 

Concentración contra os 
recortes na Escola Nº3

Decenas de familias, alum-
nado e profesorado do 
CEIP Mestre Pastor Barral 
(coñecido como Nº3) con-
centráronse onte, 9 de se-
tembro, contra os recortes 
de profesorado ao que se 
enfrontan neste novo curso 
escolar. 

	 “Neste cole faltan 
mans e cando falta profe-
sorado e recursos quen o 
pagan son os nosos nenos 
e nenas”, fan fincapé dende 
a ANPA. “Profesorado que 
antes podía dedicar tempo 
a apoio nas aulas xa non o 
vai poder facer”, indican. 

a alumnado en situación de 
vulnerabilidade ou con difi-
cultades para dispoñer des-
tes recursos. 
	 O acordo asinouse 
a semana pasada no Salón 
de Plenos do Concello polo 
alcalde, José Manuel Pérez, 
e o tesoureiro de MeLiSA, 

Momento da sinatura do convenio de colaboración. / Foto: Concello de Melide

Un bebé no peito de seu pai, un exemplo de familia á que van destinadas estas axudas do Concello da vila. / Foto: iStock

O Concello de Melide abre o 
prazo para solicitar as axu-
das á natalidade correspon-
dentes ao ano 2026, cunha 
dotación total de 15.000 
euros e unha achega de ata 
300 euros por fillo ou filla 
nacida ou adoptada no pe-
ríodo establecido. As bases 

reguladas foron publicadas 
no Boletín Oficial da Pro-
vincia da Coruña o pasado 
31 de agosto, o prazo de so-
licitudes está aberto dende 
o 1 de setembro e ata o 16 de 
novembro. 
	 Poderán beneficiar-
se desta axuda as nais e pais 

empadroados en Melide 
con fillos ou fillas nacidas 
ou adoptadas entre o 1 de 
novembro de 2025 e o 31 de 
outubro de 2026. Para acce-
der á subvención, os proxe-
nitores (ou polo menos un 
deles) deberán estar empa-
droados no concello cunha 

O Concello de Melide abre o prazo para solicitar as axudas á 
natalidade de ata 300 euros por fillo ou filla nacida en 2026

antelación mínima de seis 
meses á data de parto ou 
adopción, e os nenos ou ne-
nas deberán estar inscritas 
no padrón municipal. 
	 Ademais, as bases 
esixen que a persoa solici-
tante se comprometa a con-
tinuar empadroada en Meli-
de xunto coa súa filla ou fillo 
durante un período de catro 
anos desde o nacemento ou 
adopción, debendo acredi-
tar a residencia efectiva en 
calquera das parroquias do 
concello. 
	 As solicitudes deben 
cubrirse co modelo norma-
lizado recollido no Anexo I 
das bases, asinarse e pre-
sentarse no Rexistro Xeral 
do Concello de Melide. Este 
Anexo deberá acompañar-
se da seguinte documenta-
ción: fotocopia compulsada 
do libro de familia e do DNI 
da persoa solicitante; copia 
do auto xudicial no caso de 

adopción; declaración xu-
rada das axudas solicitadas 
ou recibidas coa mesma fi-
nalidade; compromisos de 
empadroamento e de de-
volución da axuda en caso 
de incumprimento; certifi-
cación de datos bancarios; 
e certificados de estar ao 
corrente das obrigas tribu-
tarias coa Administración 
estatal, autonómica e coa 
Seguridade Social. As ache-
gas son compatibles con ou-
tras axudas de organismos 
públicos coa mesma finali-
dade. 
	 Na convocatoria do 
ano pasado, o Concello da 
vila concedeu 37 axudas a 
prol da natalidade, aten-
dendo todas as solicitudes 
presentadas que cumprían 
os requisitos establecidos. 
A través desta iniciativa, o 
goberno busca establecer 
medidas complemetarias de 
apoio ás familias.

Cartel do obradoiro de Defensa Persoal Feminina en Melide. / Fotos: Concello

A Asociación Española Contra o Cancro 
pon en marcha un Club de Saúde na vila

A Asociación Española Con-
tra o Cancro (AECC) pon en 
marcha en Melide o Club de 
Saúde, un programa gratuí-
to de apoio emocional di-
rixido a persoas con cancro, 
superviventes e familiares 
do seu entorno. 
	 A iniciativa arrinca 

rramentas prácticas de xes-
tión emocional e autocoida-
do a todas aquelas persoas 
que conviven co cancro, 
superviventes e familiares 
que acompañan a un ser 
querido a través do proceso 
oncolóxico. Estas sesións 
representan un espazo de 
apoio, escoita e aprendizaxe 
nun ambiente de confianza 
e respecto. 
	 A participación é to-
talmente gratuíta e as per-
soas interesadas en inscri-
birse a este Club de Saúde 
poden contactar cos Servi-
zos Sociais do Concello de 
Melide ou no teléfono 981 
50 57 06.
	 Esta iniciativa, or-
ganizada pola Asociación 
Española Contra o Cancro, 
xa se realizou durante o ano 
pasado no municipio, polo 
que este nova edición rea-
firma a boa acollida deste 
Club de Saúde e o seu bo 
funcionamento. 

O CIM melidá organiza un  
taller de Defensa Persoal 

O Centro de Información 
á Muller de Melide organi-
za un obradoiro de Defen-
sa Persoal Feminina para 
o vindeiro 18 de setembro, 
de 16:00 a 20:00 horas no 
Centro Social. 
	 Esta actividade vai 
dirixida a mulleres maio-

res de 16 anos, no caso das 
menores deben contar con 
autorización. 
	 As inscricións pó-
dense facer no Centro So-
cial ou a través do teléfono 
981 50 57 06. 
	 Iniciativa financiada 
pola Xunta de Galicia. 

o martes 23 de setembro e 
desenvolverase ao longo de 
cinco obradoiros de saúde 
emocional que se celebra-
rán os mércores de 17:00 a 
18:30 horas entre os meses 
de setembro e novembro. 
	 O programa está 
deseñado para ofrecer fe-

Parte do cartel do Club de Saúde da AECC. / Foto: Concello de Melide

Algúns dos participantes do Máster de Futbolín celebrado o ano pasado en Melide. / Foto: Peña Futbolín Bóla Meiga

A Asociación de Máster de 
Futbolín de Melide (AMF 
Melide) presenta o IV Más-
ter de Melide 2026, un tor-
neo de futbolín que se cele-
brará os días 18, 19 e 20 de 
setembro e que un ano máis 

reunirá na vila aos mellores 
xogadores e xogadoras de 
toda España nun fin de se-
mana de competición, con-
vivencia e troula. A compe-
tición estrutúrase en tres 
xornadas con modalidades 

diferenciadas. O venres 18 
arrincará a competición ás 
22:00 horas coas moda-
lidades Cego e Local, esta 
última de acceso gratuíto 
para os participantes do 
municipio. O sábado 19 es-

Melide acollerá na fin de semana do 18 ao 20 de setembro o IV 
Máster de Futbolín, que reunirá aos mellores xogadores do país

tará dedicado á modalidade 
de Movemento, con fase de 
grupos a partir das 10:00 
horas e eliminatorias desde 
as 15:00 horas. O domingo 
20 acollera as modalidades 
de Parado e Feminino, co 
mesmo esquema de fase de 
grupos ás 10:00 horas e eli-
minatorias ás 15:00 horas.
	 A inscrición xeral 
é de 25 euros por xogador. 
Os premios varían segundo 
a modalidade e a categoría 
(Élite, Prata, Bronce e Roo-
kie) e van desde os 1.500 
euros para as persoas gaña-
doras da categoría Élite en 
Movemento e Parado ata os 
25 euros nas categorías in-
feriores. Na modalidade Fe-
minina, o primeiro premio 
é de 200 euros. Na modali-
dade Cego, o campión reci-
birá 200 euros, e na Local, 
os tres primeiros clasifica-

dos levarán 100, 50 e 25 eu-
ros respectivamente. Todos 
os premios inclúen ademais 
trofeo.
	 Os primeiros 300 
participantes recibirán de 
agasallo a camiseta oficial 
do evento, e tamén está 
dispoñible para reserva na 
web a versión especial Zico. 
Durante os tres días haberá 
un servizo de tatuaxe a car-
go de Bunker Tatoo e varios 
sorteos entre os asistentes.
	 As inscricións están 
abertas en www.amfmelide.
es. Para máis información, 
pode contactarse con Iván 
no 633 92 82 55 ou con Javi 
no 606 74 52 40. O evento 
conta co apoio do Concello 
de Melide e cos patrocina-
dores Jim Sports, EVO, a 
Fundación Bowling Meli-
de-Ocio e A Garnacha Pul-
pería. 

O Outono Cultural contará con maxia, teatro, música e humor
O Concello de Melide pre-
senta o Outono Cultural 
2026, unha ampla progra-
mación cultural que se es-
tenderá dende este mes de 
setembro ata novembro e 
que inclúe teatro, maxia, 
danza, música, humor e ac-
tividades para todos os pú-
blicos. A iniciativa, desen-
volvida polo departamento 
de Cultura da Administra-
ción local coa colaboración 
da Deputación da Coruña, 
converte o Centro Socio-
cultural Mingos de Pita no 
epicentro cultural da vila 
durante os próximos meses. 
	 Os días 12, 19 e 26 
de setembro celebrarase o 
Circuíto Galego de Teatro 
Amador, organizado pola 
Asociación Cultural Chara-
mela, con funcións ás 21:00 
horas. 
	 O domingo 20 che-
gará a danza co espectá-
culo “Benquerer. Fran 
Sieira báilalle a Caama-
ño&Ameixeiras”, ás 20:00 
horas e para todas as ida-
des. 
	 A seguinte en subir-

se ao escenario será Leti da 
Taberna co seu monólogo 
“Enredadas no Camiño”, o 
venres 25 ás 21:00 horas e é  
para público adulto. 
	 Para pechar o mes 
de setembro, o domingo 27 
haberá unha proxección do 
documental: “Saber Gali-
za. O Seminario de Estudos 
Galego”, ás 19:00 horas. 
	 Outubro tamén virá 
cargado de propostas para 
toda a veciñanza. O sábado 
3 celebrarase o IX Memo-
rial Mingos de Pita, unha 
xornada de homenaxe or-
ganizada pola Asociación 
Cultural Terra de Melide, ás 
20:00 horas. 
	 Logo, os días 4, 10, 
17 e 24 de outubro desenvol-
verase o XIV Ciclo de Teatro 
Afeccionado “O Teatro no 
Camiño”, organizado pola 
Asociación Cultural Cha-
ramela e con diversas fun-
cións a partir das 21:00h. 
	 O venres 9 realizara-
se a entrega do Premio Te-
rra de Melide á Defensa da 
Lingua, ás 19:30 horas. 
	 Ese domingo, día 

11,  será a quenda da maxia 
co espectáculo “Mago Teto. 
Galerock and Magic”, ás 
19:00 horas e para todos os 
públicos. 
	 O domingo 18 habe-
rá espazo para o teatro de 
público adulto con “Os dous 
de sempre. Excéntricas”, a 
partir das 19:00h. 

A monologuista Leti da Taberna será unha das persoas que actuarán neste Outono Cultural. / Foto: Leti da Taberna

	 Para rematar outu-
bro, o último domingo do 
mes celebrarase o tradicio-
nal Magosto no Cantón de 
San Roque. 
	 En novembro as 
citas destacadas son as se-
guintes: o III Concurso de 
Baile Tradicional Os San-
tiaguiños de Boimorto o día 

8, con motivo do Día da In-
fancia (o venres 20) haberá 
unha función escolar co es-
pectáculo “Espera o Rino-
ceronte. Nao Caracola” e, 
por último, a nova edición 
da Semana da Música da 
Terra de Melide que se cele-
brará os días 14, 15, 21, 22, 
28 e 29. 

Decenas de persoas vendo e seguindo a procesión de San Caralampio pola zona dos viños de Melide no ano 2023. / Foto: Turismo Melide

Se hai unha festa que a ve-
ciñanza de Melide e conce-
llos limítrofes vive de xeito 
moi especial esa é o San 
Caralampio. Unha celebra-
ción que dende hai 80 anos 
se festexa cada segundo do-
mingo de setembro e reúne 
na zona dos viños do muni-
cipio a decenas de persoas 
para pechar a época estival 
de troula. 
	 Unha das partes 
máis bonitas do Caralam-
pio é que une xeracións, 
pequenos, adultos e maio-
res celebran o día de festa 
xuntos e con actividades 
para todos e todas. 
	 Este ano as Festas 
do San Caralampio teñen 
un sabor especial pola ce-
lebración que marca o 80 
aniversario, arrincou aló 
polo 1946 e desde entón 
non deixou de reunir á ve-
ciñanza da localidade e 
comarca nun ambiente de 
alegría, música e tradición. 
	 “A nosa festa” trae 
este ano unha novidade 
para festexar o seu aniver-

sario, o sábado pola noite 
haberá unha previa a partir 
das 20:00 horas coa Cha-
ranga Os Celtas que per-
correrá as rúas da vila cun 
pasarrúas que servirá de 
antesala ao gran día de fes-
ta do domingo. 
	 O domingo será a 
xornada central das festas, 
cunha programación car-
gada de actividades que 
comezará pola mañá e se 
estenderá ata ben entrada 
a madrugada. 
	 Desde as 10:30 ata 
as 14:00 horas celebrarase 
o Concurso de Debuxo Al-
berte Lafuente, unha das 
citas máis esperadas polas 
nenas e nenos do munici-
pio. A entrega de premios 
deste concurso de debuxo 
realizarase ás 18:30h. 
	 Ás 12:00 e ás 19:00 
horas haberá tiro á lata con 
escopeta de pao, un dos xo-
gos tradicionais máis po-
pulares da festa, e ao longo 
do día non faltarán os clá-
sicos sorteos, que arranca-
rán a partir das 14:30h, nin 

tampouco o reparto de pe-
mentos, pan, cachelos, viño 
e mexillóns. 
	 A parte musical do 
domingo contará con no-
vidades pero tamén con 
certos grupos que xa son 
emblemas do San Caralam-
pio. Ao longo da xornada 
actuarán as seguintes ban-
das de música: a Bandiña 
de Melide, Banda do Peto, 
O Castro de Toques e Os da 
Taberna, que percorrerán 
as rúas e prazas da locali-
dade enchendo cada recun-
cho de son e festa. 
	 As charangas tamén 
terán un papel protago-
nista, coas formacións que 
animarán ás persoas asis-
tentes: SGHAE, Noroeste 
e A Batucada. A estas sú-
manse  a Charanga OT e a 
Charanga Chámalle X, que 
contribuirán a manter o 
ambiente festivo ao longo 
de toda a xornada. 
	 O gran broche mu-
sical chegará da man dos 
Festicultures, un dos gru-
pos que xa forma parte da 

Melide celebra os días 12 e 13 de setembro as Festas de San 
Caralampio 2026, que este ano cumpren 80 anos de historia

familia do Caralampio, que 
actuarán para poñer en pé 
á veciñanza. 
	 A organización que-
re subliñar o carácter po-
pular e colectivo da “nosa 
festa”. Ademais, dende a 
Comisión queren agrade-
cer o apoio dos estable-
cementos hostaleiros e 
comercios locais que fan 
posible esta celebración 
ano tras ano: Adega Man-
dil, Cas Novita, Bar Liña-
res, Bar Esquina, Viñoteca 
Tapería Nós, A Bodeguilla, 
Bar DX3, Aquí Te Espero, 
Cafetería Estilo, Bar Xanei-
ro, Bodeguilla Dúas Rúas, 
A Penúltima, Café Bar O 
D’Lalo, Bar Cepa, Pescados 
Manolo, Cantón, Viñoteca 
Rías Baixas, Pescados Abel 
e A Fábrica do Camiño, en-
tre outros. 
	 Non podemos es-
quecer nesta peza sobre o 
San Caralampio o papel do 
doutor Alberto Lafuente, o 
seu principal promotor e 
artífice, o cal trouxo a ce-
lebración de Santiago de 

Compostela (a súa cidade 
natal). Por este motivo, na 
Praza das Coles pendura 
unha placa na que en se-
tembro do ano 1973 se ho-
menaxeaba a Alberto La-
fuente e Jesús Fondevila, 
por ser os fundadores desta 
festa. 
	 O feito de que as 
Festas do San Caralampio 
cheguen á súa edición do 
80 aniversario non é un 
dato menor nin pouco im-
portante, que unha cele-
bración popular teña unha 
traxectoria tan ampla non é 
mera casualidade, require 
moito traballo e compro-
miso. Desde o 1946, esta 
festa foi testemuña dos 
cambios que viviu Melide 
ao longo de oito décadas: o 
crecemento da localidade, 
as transformacións sociais 
e tamén as xeracións que 
foron e as que están. O San 
Caralampio foi e segue sen-
do un fío condutor da iden-
tidade melidense, así como 
un punto de encontro in-
terxeracional. 

Membros da Asociación Clásicos Terra de Melide na Praza do Convento co alcalde da vila. / Foto: Concello de Melide

Membros da Asociación 
Clásicos Terra de Melide 
presentaron no Concello, 
acompañados do alcalde da 

localidade, a VI Xuntanza 
Clásicos Terra de Melide, 
que se celebrará o sábado 
19 de setembro.

	 Como en edicións 
anteriores, está prevista a 
participación de arredor 
de 70 vehículos clásicos 

A VI Xuntanza Clásicos Terra de Melide reunirá arredor de 70 
vehículos históricos o 19 de setembro no Pazo de Congresos

procedentes de distintos 
puntos de Galicia, aos que 
en ocasións pasadas se su-
maron tamén participantes 
de Asturias. Todos eles es-
tarán expostos no Pazo de 
Congresos de Melide ata 
a unha do mediodía, polo 
que a veciñanza, visitantes 
e afeccionados ao motor po-
derán achegarse libremente 
e de xeito gratuíto para con-
templalos. O límite de anti-
güidade para participar está 
fixado en vehículos anterio-
res ao ano 1992.
	 Dende a organiza-
ción sinalan que as persoas 
que se inscriben adoitan 
quedar moi satisfeitas coa 
experiencia e o entorno, e 
que moitas delas repiten en 
edicións posteriores. 
	 Tras a exposición, 
os participantes realizarán 
unha ruta pola contorna de 
Melide e compartirán un 
xantar no restaurante Me-
són de Folgoso (no conce-
llo veciño de Sobrado), que 

habitualmente reúne a máis 
de 150 persoas.
	 As prazas son limi-
tadas e as persoas interesa-
das en participar cos seus 
vehículos históricos poden 
inscribirse por teléfono ou 
WhatsApp nos números 
608 684 719, 638 063 055 e 
618 490 138.
	 O alcalde da loca-
lidade melidá agradeceu o 
compromiso da asociación 
por impulsar unha iniciati-
va que chega xa á súa sexta 
edición e que, ademais de 
poñer en valor vehículos 
que forman parte da nosa 
historia, contribúe a atraer 
visitantes e dinamizar a ac-
tividade económica no mu-
nicipio e na comarca da Te-
rra de Melide.
	 Unha vez máis, o 
municipio, e en concreto o 
Pazo de Congresos,  volverá 
ser punto de encontro para 
os amantes do motor, neste 
caso dos vehículos históri-
cos. 

Cibrán Cea e Fernando Álvarez, campións da última edición 
do Campionato de Tirapedras da Galiza Central
A emblemática Praza das 
Coles de Melide acolleu 
este martes, 18 de agosto, 
o XVIII Campionato de Ti-
rapedras da Galiza Central, 
unha cita anual que une 
competición deportiva, pa-
trimonio lúdico e festa po-
pular. Un total de 71 tirado-
res e tiradoras participaron 
na proba, entre eles 20 me-
nores de 14 anos e 26 mulle-
res, procedentes de Melide 
e a comarca, pero tamén de 
puntos tan diversos como 
Barcelona, Santurtzi ou A 
Coruña, algúns con raíces 
na terra e outros chegados 
expresamente para partici-
par no evento.
	 Cada participante 
dispuxo de seis lanzamen-
tos contra tres dianas, usan-
do bólas (canicas) como 
proxectís. As persoas adul-
tas lanzaron desde unha 
distancia de 10 metros, 

mentres que os menores 
fixérono desde 5 metros.
	 Na categoría infan-
til, o primeiro posto foi para 
o melidao Cibrán Cea Gar-
cía, seguido de Area Mato 
Val, natural da Coruña pero 
residente en Melide, e Du-
bra Parrado Vidal, tamén 
da Coruña.
	 Na categoría absolu-
ta, o título recaeu no experi-
mentado tirador de Palas de 
Rei, Fernando Álvarez, que 
ademais aproveitou o even-
to para expoñer unha colec-
ción de tirapedras construí-
dos por el mesmo que foi 
moi valorada polo público 
asistente. O segundo posto 
foi para Diego Ramos, de 
Kabiezes-Santurtzi con raí-
ces na comarca, e o terceiro 
para Alejandro Cortés, de 
Sant Adrià de Besòs-Barce-
lona, tamén con vínculo coa 
terra.

	 O gañador absoluto 
da edición de 2025, Gaife-
ros Parrado Freire, foi invi-
tado este ano pola organi-
zación para exercer de xuíz 
principal do campionato.
	 Máis alá da compe-
tición, o evento mantivo o 

seu espírito festivo e parti-
cipativo. Paralelamente aos 
lanzamentos, varios espa-
zos do casco histórico de 
Melide recuperaron o seu 
papel tradicional como lu-
gares de xogo: foi posible 
xogar á ra, ao peón ou cos 

zancos en diferentes puntos 
do Melide monumental.
	 De cara ao próximo 
ano, a organización baralla 
a posibilidade de convocar 
un premio ao tirapedras xe-
nuíno da Terra de Melide 
mellor construído. 

Gañador e gañadoras menores de 14 anos do Campionato. / Foto: Asociación Galega do Xogo Popular e Tradicional

O gaiteiro Manuel Seoane, gañador do Trofeo MacCrimmon no Festival Intercéltico de Lorient. / Foto: Redes Sociais

O Festival Intercéltico de 
Lorient, o maior encontro 
de música e cultura celta 
do mundo, coroou este ano 
a Manuel Seoane (orixina-

rio do concello de Sobrado) 
como gañador do Trofeo 
MacCrimmon, a máxima 
distinción no mundo da 
gaita e o premio de solista 

máis prestixioso para este 
instrumento. “Este trofeo 
para calquera gaiteiro ou 
gaiteira é o Óscar da gaita”, 
facía fincapé o propio Seoa-

Manuel Seoane gaña o Trofeo MacCrimmon no Festival 
Intercéltico de Lorient, o maior premio do mundo da gaita

ne nunhas declaracións á La 
Opinión A Coruña. 
	 O Festival Intercélti-
co de Lorient, que celebrou 
este ano a súa 55 edición, 
reúne aos distintos repre-
sentantes das diferentes 
nacións celtas (Irlanda, Es-
cocia, Bretaña, País de Ga-
les, Cornualles, Illa de Man, 
Galicia e Asturias) para 
compartir música, cultu-
ra e baile. Xunto a Seoane, 
representaron ao territorio 
galego os gaiteiros Héctor 
Lomba, Antón Franco e Is-
mael García. 
	 Manuel Seoane leva 
tocando a gaita desde os ca-
tro anos, os seus primeiros 
pasos foron na Asociación 
Cultural A Maristela de So-
brado e desde aí foi forxan-
do unha traxectoria que o 
levou a competir durante 
sete anos consecutivos polo 
soño de gañar en Lorient, 
“é unha carreira de fondo, 
cando non te collen volves 

intentalo xa enfocado no 
ano seguinte”, explica. 
	 O Trofeo MacCrim-
mon ten un peso especial 
na vida de Manuel Seoane 
desde moi novo, “o meu 
primeiro profesor de gaita, 
Suso Escariz, chegou a que-
dar segundo neste concur-
so. Sempre estiven moi ben 
rodeado e tiven este premio 
no horizonte”, indica o ga-
ñador do trofeo. 
	 “Non son capaz de 
asimilar que o conseguira, 
teño a sensación de estar 
nunha nube. O trofeo lévoo 
eu, pero non deixa de ser 
para Galicia”, afirma orgu-
lloso o gaiteiro natural de 
Sobrado, Manuel Seoane. 
	 Antes ca el, nomes 
tan recoñecidos da cultu-
ra  tradicional galega como 
Carlos Núñez, Daniel Be-
llón, Edelmiro Fernández 
ou Pedro Fariñas xa conse-
guir levarse esta galardón 
en edicións anteriores. 

“Levamos o evento do Santiso Gravel Race a todas as parroquias 
do concello para que todos os veciños poidan ser partícipes”

- Como xurdiu a idea 
de organizar o Santiso 
Gravel Race e por que 
apostastes polo formato 
gravel?
- Pablo Balboa: É un 
proxecto que xa tiñamos en 
mente o ano pasado, pero 
por problemas de organi-
zación aprazámolo. Aquí en 
Santiso sempre quixemos 
facer algo relacionado coa 
bicicleta, e é un terreo que, 
a diferenza doutros lugares, 
é moi propicio para esta dis-
ciplina. Aproveitando que o 
gravel está tan en auxe, de-
cidimos poñelo en marcha. 
Ademais, é un evento moi 
bonito porque os partici-
pantes van pasar por todas 
as parroquias do concello.
	 Logo, a maiores e 
como actividade comple-
mentaria organizamos unha 
andaina paralela á competi-
ción, para que familiares, 
amizades e acompañantes 
tamén poidan desfrutar da 
contorna e do ambiente da 
carreira. Para participar na 
andaina non fai falla ter a 
ningunha persoa achegada 

Imaxe de promoción do Santiso Gravel Race que se celebrará o vindeiro 19 de setembro no concello de Santiso e que conta con 300 prazas para participantes. / Foto: Santiso Gravel Race

Visantoña temos máis co-
modidades que nos facili-
tan moito o traballo tanto á 
organización coma aos par-
ticipantes.
- Esperades cubrir as 
300 prazas dispoñi-
bles?
- P.B: Esperamos que si. 
Polo momento levamos 
algo máis da metade, pero 
xa se sabe que o forte das 
inscricións chega sempre 
nas últimas semanas, por-
que a xente espera ao final, 
sobre todo porque se move 
moito polo tempo. É impor-
tante destacar que, a pesar 
de ser un evento pensado 
para amantes do gravel, 
pódese inscribir calquera 
ciclista.
- Que impacto espera-
des que teña o Santiso 
Gravel Race para o con-
cello e a comarca?
- P.B: Creo que é un even-
to que lles vai gustar moito 
tanto aos deportistas como 
aos veciños e veciñas de 
Santiso. Os ciclistas son 
xente moi respectuosa, e á 
veciñanza gústalle que un 

evento coma este pase polas 
súas aldeas para poder ser 
partícipe del e que haxa am-
biente. O impacto económi-
co en Santiso vaino haber, 
porque xa sabemos dalgun-
ha reserva para durmir e co-
mer, pero ao ser un concello 
pequeno sen gran oferta de 
restauración, tamén se vai 
notar nos municipios limí-
trofes como Melide e Arzúa.
	 De feito, con even-
tos como o Cross de Santi-
so creo que podemos estar 
ao mesmo nivel de impacto 
económico ca o dos 21 qui-
lómetros do Camiño.
- Que máis poden espe-
rar os e as participantes 
o día da proba?
- P.B: Ao rematar a proba 
haberá actuacións e comida, 
polo que o evento se prolon-
gará ata a media tarde. Invi-
tamos á xente a vir comer e 
tamén a desfrutar da sesión 
vermú que temos prepara-
da. Ao final, con este tipo de 
iniciativas o que nos gusta 
é facer comunidade e facer 
país. As inscricións están 
abertas ata o día 12. 

inscrita. A saída do bus será 
ás 10:30 horas do Campo da 
Festa de Visantoña e come-
zarase a andar no campo da 
Festa de San Román. O per-
corrido será de 9,5 quilóme-
tros. A inscrición á andaina 
é gratuíta no 981818501.
- Como é o trazado e que 
paisaxe van atopar os e 
as participantes?
- P.B: No gravel haberá 
dous percorridos: o curto, 
de 48 quilómetros, e o lon-
go, de 75. O percorrido lon-
go pasa polas 17 parroquias 
do concello de Santiso. A 
diferenza do Cross, que 
concentramos todo en Vi-
santoña, aquí fixemos todo 
o contrario: levar o evento a 
todos os puntos do concello. 
Evidentemente non damos 
pillado todos os recunchos 
que quixeramos, pero os 
participantes van pasar por 
todas as parroquias. Busca-
mos que para o deportista 
sexa bonito e, ao mesmo 
tempo, que todos os veciños 
poidan animar e participar.
- Cales son as diferenzas 
entre as dúas distancias 

e a que perfil de ciclista 
van dirixidas?
- P.B: As principais dife-
renzas son a distancia e o 
desnivel: máis de 1.500 me-
tros de desnivel acumula-
do no longo e máis de 800 
no curto. A parte técnica é 
toda igual, discorre por pis-
tas da parcelaria e calquera 
persoa que estea un pouco 
acostumada a andar en bici 
pode facelo sen problema. 
Non hai que ser profesional 
nin facer quilómetros to-
dos os días. Nesta comarca 
hai moita xente semiprofe-
sional da bici que pode ser 
o perfil ideal, pero tamén 
aquelas persoas deportis-
tas afeccionadas que collen 
a bici os fins de semana. É 
apto para calquera ciclista.
- Por que se escolleu Vi-
santoña como punto de 
saída e chegada?
- P.B: Porque a infraestru-
tura nolo permite, dado que 
alí contamos con duchas, 
bar e un espazo amplo para 
aparcar. Sendo un percorri-
do circular, calquera punto 
podería ser válido, pero en 

O Concello de Sobrado recibirá preto de 80.000 euros da Xunta 
de Galicia para a reparación e mellora do Punto Limpo municipal

O Concello de Sobrado 
recibirá unha achega de 
79.745,16 euros da Xunta 
de Galicia para a reparación 
e posta en marcha do seu 

O alcalde do municipio coa conselleira de Medio Ambiente e a directora xeral de Calidade. / Foto: Concello de Sobrado

Punto Limpo municipal. 
O alcalde do municipio de 
Sobrado, Lisardo Santos, 
recibiu a finais de agosto á 
Conselleira de Medio Am-

biente e Cambio Climático, 
Ánxeles Vázquez, e a di-
rectora xeral de Calidade 
e Sustentabilidade, María 
José Echevarría, para visi-

tar as instalacións que aco-
llerán este proxecto. 
	 A actuación permiti-
rá modernizar a instalación, 
mellorar a recollida separa-
da, a clasificación e a xes-
tión dos residuos especiais, 
e facilitar un servizo máis 
eficiente á veciñanza. O in-
vestimento está cofinancia-
do pola Unión Europea no 
marco do Plan Galicia-FE-
DER 2021-2027.
	 Durante a visita, a 
conselleira destacou o com-
promiso continuo do Con-
cello de Sobrado coa xes-
tión sostible dos residuos, 
sinalando que se trata do 
municipio coruñés de me-
nos de 5.000 habitantes 
que máis axudas recibe nes-
te eido, e un dos tres conce-
llos galegos máis pequenos 
que maior dotación obtén a 
nivel autonómico. Vázquez 
subliñou que este recoñece-
mento é froito dun esforzo 
sostido ao longo dos anos, 
con actuacións previas re-

lacionadas coa recollida 
separada de biorresiduos, 
a compostaxe e a implanta-
ción de puntos limpos mó-
biles.
	 A conselleira de 
Medio Ambiente e Cambio 
Climático aproveitou a súa 
visita para poñer en valor 
a importancia da colabora-
ción entre administracións 
para que concellos peque-
nos coma Sobrado poidan 
afrontar investimentos que, 
pola súa capacidade econó-
mica limitada, serían difíci-
les de asumir con recursos 
propios. Recordou ademais 
que esta liña de axudas su-
pera os 5 millóns de euros a 
nivel galego, financiando un 
total de 170 actuacións en 
83 administracións locais, e 
que desde o ano 2018 o Go-
berno autonómico destinou 
preto de 40 millóns de eu-
ros a iniciativas municipais 
de mellora na xestión de re-
siduos en todo o territorio 
galego.

A Deputación aborda o impacto do Plan Único con representantes 
municipais dos concellos de Santiso, Toques, Melide e Arzúa
O concello de Arzúa acolleu 
a visita do vicepresidente da 
Deputación, Xosé Regueira, 
e a deputada do Plan Úni-
co, Cristina García, que se 
reuniron cos alcaldes de 
Melide, José Manuel Pérez 
Penas; de Santiso, Manuel 
Adán; de Toques, José Án-
gel Penas, e o concelleiro de 
Arzúa, Daniel Moscoso. Du-
rante o encontro abordouse 
a incidencia que o Plan Úni-
co está a ter nos distintos 
municipios, compartindo 
valoracións sobre os inves-
timentos realizados e a ca-
pacidade deste programa 
para dar resposta ás nece-
sidades específicas de cada 
concello.
	 O vicepresidente da 
Deputación, Xosé Regueira, 
destacou que “o Plan Único 
consolidouse como unha fe-
rramenta fundamental para 
reforzar a autonomía muni-

Os representantes dos concellos de Santiso, Melide, Toques e Arzúa cos da Deputación. / Foto: Deputación da Coruña

cipal, porque permite que 
sexan os propios concellos 
quen decidan en que inves-
tir os recursos segundo as 
súas prioridades e a realida-
de do territorio”. Regueira 
engadiu que “estas reunións 
son moi valiosas porque nos 
permiten coñecer directa-
mente a percepción dos go-
bernos locais, avaliar o fun-
cionamento do programa e 
seguir mellorándoo desde 
o diálogo e a colaboración 
institucional”.
	 Pola súa banda, a 
deputada responsable do 
Plan Único, Cristina Gar-
cía, salientou que “o éxito 
do Plan Único reside na súa 
flexibilidade e na confian-
za que deposita nos con-
cellos”. “Queremos seguir 
mantendo un contacto per-
manente cos responsables 
municipais para coñecer as 
súas necesidades, escoitar 

as súas propostas e garantir 
que a Deputación continúa 
sendo unha administración 
útil, próxima e eficaz”, afir-
mou.
	 Ademais da aná-
lise dos investimentos do 
Plan Único, durante a re-

unión abordáronse outras 
cuestións de interese para 
os municipios. Os repre-
sentantes municipais tras-
ladaron tamén a súa preo-
cupación polo estado e as 
necesidades de mellora da 
rede de estradas de titula-

ridade provincial, incidindo 
na importancia de conti-
nuar avanzando na conser-
vación e modernización 
destas infraestruturas para 
garantir a seguridade viaria 
e mellorar a mobilidade no 
territorio.

O Museo da Terra de Melide renova totalmente a súa cartelería 
para facela máis inclusiva e accesible para todas as persoas

lide”, publicada por entre-
gas no Boletín do Centro de 
Estudos Melidenses, supón 
unha referencia fundamen-
tal para o enriquecemento 
lingüístico da cartelería. 
Ademais, o persoal do Mu-

seo anima a calquera persoa 
que coñeza variantes termi-
nolóxicas máis axeitadas ao 
dominio lingüístico da zona 
a comunicarllo, co compro-
miso firme de incorporalas.
	 Con este traballo de 

Unha das traballadoras do Museo cos novos carteis preparados para colocarse. / Foto: Museo da Terra de Melide

novación da súa cartelería, 
o Museo amosa o seu senti-
do de responsabilidade por 
facer que a veciñanza e visi-
tantes que se acheguen ata 
as súas instalación poida 
desfrutar da visita. 

O Museo da Terra de Me-
lide está a levar a cabo nos 
últimos meses a renovación 
progresiva da cartelería de 
todas as súas salas, nun 
proceso que responde a un 
dobre obxectivo: primeiro, 
lograr unha imaxe máis ho-
moxénea e, sobre todo, me-
llorar a accesibilidade dos 
contidos para todas as per-
soas visitantes.
	 Ata agora, o Mu-
seo  comarcal convivía con 
carteis elaborados en dife-
rentes momentos ao lon-
go dos anos, o que xeraba 
unha falta de uniformidade 
no deseño e na presenta-
ción da información. A re-
novación dos carteis busca 
unificar esta tipoloxía para 
facilitar a identificación dos 
contidos ao longo de toda a 
visita. 

	 Non obstante, o 
cambio máis relevante é o 
que afecta á visibilidade, 
dado que estes novos carteis 
incorporan unha tipografía 
de maior tamaño, co obxec-
tivo de facilitar a lectura ás 
persoas con visión reduci-
da, especialmente cando as 
pezas se atopan no interior 
de vitrinas e non é posible 
achegarse o suficiente para 
ler o texto con comodidade 
e facilidade. 
	 Os novos carteis re-
collerán tamén, na medida 
do posible, a terminoloxía 
local referida ao nome e á 
definición das pezas. Nes-
te sentido, o Museo da co-
marca destaca e agradece 
o traballo de Ramón Fraga 
García (Moncho Fraga), 
cuxa obra “Notas etnolin-
güísticas da Terra de Me-

Sobrado acollerá un concerto de bandas 
sonoras iluminado por 1.500 candeas

Un dos espazos históricos 
máis impresionantes de Ga-
licia converterase o próxi-
mo sábado 26 de setembro 
nun escenario irrepetible. 
A maxestosa Sala Capitular 
do Mosteiro de Sobrado ilu-
minarase con 1.500 candeas 
para acoller un concerto de 
grandes bandas sonoras do 
cine, dentro do ciclo A la 
Luz de las Velas, que baixo 
o título “Da Pantalla ao 
Piano” promete ser unha 
das veladas máis especiais 

do outono na comarca. 
	 O protagonista da 
noite será o pianista Sigfri-
do Cecchini, que guiará ao 
público nun apaixonante 
percorrido polas compo-
sicións máis inesquecibles 
da historia do cine. Obras 
de Hans Zimmer, Ennio 
Morricone, James Horner, 
John Barry, Howard Sho-
re e moitos outros soarán 
baixo as bóvedas de pedra 
da Sala Capitular, nunha 
atmosfera de recollemento 

Cartel do concerto de bandas sonoras á luz das candeas. / Foto: M. Sobrado

e beleza difícil de igualar. 
	 O programa inclúe 
pezas tan emblemáticas 
como Now We Are Free de 
Gladiator, My Heart Will 
Go On de Titanic, o Medley 
de O Señor dos Aneis, Bra-
veheart, Xogo de Tronos, 
Piratas do Caribe, Forrest 
Gump, Carros de Fogo ou 
Gabriel’s Oboe de A Misión, 
entre outras. Un percorri-
do polas décadas douradas 
da música cinematográfi-
ca que emocionará tanto 
aos amantes do cine como 
aos da música clásica. 
	 O concerto come-
zará ás 20:00 horas, con 
apertura de portas trinta 
minutos antes, e terá unha 
duración aproximada de 
90 minutos. A entrada é 
por orde de chegada e os 
asistentes poderán escoller 
libremente o seu asento na 
zona habilitada. O even-
to está recomendado para 
maiores de 7 anos. As en-
tradas pódense adquirir en 
liña ou fisicamente na bille-
teira do Mosteiro.

A Asociación Cultural e Ve-
ciñal “O Noso Lar” de Santi-
so celebra este sábado 12 de 
setembro a súa Festa do So-
cio 2026, un encontro anual 
de convivencia e confrater-
nidade que reúne aos socios 
e socias da entidade nunha 
xornada de xantar e música.
	 O acto comezará 
ás 14:00 horas cun xantar 
de confraternidade, ao que 
lle seguirá pola tarde unha 
gran sesión de baile a cargo 
do popular Grupo Garulei-

ros, que poñerá o broche 
musical unha xornada festi-
va e de comunidade. 
	 O prezo das entra-
das é de 8 euros, e as per-
soas asistentes deberán ter 
ao día a cota de socio ou 
socia para poder participar. 
As persoas interesadas en 
anotarse teñen de prazo ata 
hoxe, xoves 10 de setembro. 
Para a recollida de tickets 
para asistir á festa pode 
contactarse con Susana ou 
con Ángel. 

Un dos momentos de baile da Festa do Socio do ano pasado. / Foto: O Noso Lar

A Asociación O Noso Lar 
celebra a Festa do Socio

Mary Quintero, a pioneira melidá que revolucionou a fotografía

Hai mulleres cuxa historia 
vai moito máis alá do seu 
propio nome e Mary Quin-
tero é unha delas. Naceu 
en Melide no 1931, nunha 
familia de fotógrafos. Esta 
muller extraordinaria con-
verteuse na primeira fo-
tógrafa en abrir un estudo 
co seu propio nome, nun 
tempo no que as mulleres 
en España non gozaban 
dos dereitos actuais. A súa 
traxectoria de máis de sete 
décadas foi homenaxeada o 
pasado 14 de agosto na vila 
que a viu nacer, coa proxec-
ción do documental “Mary 
Quintero, máis de 90 anos 
de creatividade” dirixido 
por María Ojeda, seguido 
dun coloquio moderado 
pola xornalista Claudia Mo-
rán. 

Criada entre 
obxectivos

Mary Quintero medrou 

Mary Quintero acompañada durante o coloquio posterior á proxección do documental “Mary Quintero, máis de 90 anos de creatividade” no municipio melidense. / Foto: Turismo Melide

que non vou poder retocar 
en cor transparente?”. E así 
o fixo, converténdose en re-
ferente para fotógrafos de 
toda España e Portugal que 
acudían ao seu estudio para 
aprender a súa técnica.
	 A chegada do dixi-
tal tampouco a detivo, ao 
contrario, namorouna: “Ver 
no momento o que estás fa-
cendo e non ter que esperar 
para ir ao laboratorio, a min 
namoroume”, confesa.

Unha ollada feminista 

O acto de homenaxe en Me-
lide tivo tamén un marcado 
carácter feminista. A depu-
tada de Igualdade da Depu-
tación da Coruña subliñou 
o valor político e social da 
figura de Mary Quintero: 
“Durante séculos, a histo-
ria oficial, incluída a da fo-
tografía, estivo protagoni-
zada maioritariamente por 
homes. Mary rompeu todos 

eses moldes”. Expor con 15 
anos e abrir un estudio co 
seu propio nome nun país 
onde as mulleres non po-
dían nin firmar as súas fo-
tografías foi, nas palabras 
da deputada, “un acto de 
rebeldía e empoderamento 
absoluto”. 
	 O seu pai sempre 
creu nela, foi el quen a ani-
mou a formarse en Madrid, 
quen lle puxo o seu propio 
estudio e quen insistiu en 
que asinase as súas obras.

Un legado vivo

A xornada celebrada en Me-
lide incluíu un obradoiro de 
retrato coa fotógrafa Laura 
Niederhulen pola mañá, a 
proxección do documental 
pola tarde e un coloquio 
interxeracional no que par-
ticiparon a propia Mary 
Quintero, a artista visual 
Andrea Costas e a xornalis-
ta Claudia Morán.

nunha casa do centro de 
Melide, onde o seu pai, 
Aurelio, exercía como fo-
tógrafo. Desde nena, a pe-
quena Mary escondíase no 
laboratorio para ver como 
as imaxes ían aparecendo 
sobre o papel, “para min era 
maxia”, lembra ela mesma. 
“Ver nunha cartolina bran-
ca como saía unha imaxe, 
iso era xa o soño”. A súa nai 
foi tamén fotógrafa, enviada 
polo seu pai a Madrid para 
formarse nun oficio que 
daquela era case exclusiva-
mente masculino.
	 Con nove anos tras-
ladouse coa familia a Lugo, 
onde seguiu pintando e ex-
perimentando. Con só 15 
anos realizou a súa primeira 
exposición, que tivo un gran 
éxito. O director de Radio 
Lugo, impresionado polo 
traballo da adolescente, 
propúxolle expoñelo publi-
camente. Foi o comezo da 
súa exitosa carreira. 

Da fotografía en 
branco e negro á cor, 

e despois ao dixital

Unha das grandes ache-
gas de Mary Quintero foi a 
introdución da cor nunha 
época en que a fotografía 
era case exclusivamente en 
branco e negro, “o mundo 
non é branco e negro”, dicía 
ela, e comezou a colorear 
as súas fotografías cunha 
técnica que axiña chamou a 
atención. 
	 Anos máis tarde, 
Mary mudouse a Vigo para 
montar un estudo de foto-
grafía e no que chegaron a 
traballar ata once persoas.
	 Cando chegou a fo-
tografía en cor aos estudios, 
moitos fotógrafos non sou-
beron adaptarse e pecha-
ron, non foi o caso de Mary, 
dado que con esa intuición 
que sempre a caracterizou, 
preguntouse: “Se eu pinto 
de xeito transparente, por 

O Concello de Melide e a Deputación da Coruña renderon homenaxe á fotógrafa, nacida en 1931, coa proxección do documental “Mary 
Quintero, máis de 90 anos de creatividade” e un coloquio sobre o seu legado

A Asociación Cultural Charamela presenta o XIV Ciclo de Teatro 
Afeccionado “O Teatro no Camiño de Santiago” para outubro

A Asociación Cultural Cha-
ramela de Melide presenta 
o XIV Ciclo de Teatro Afec-
cionado “O Teatro no Cami-
ño”, unha cita xa consolida-
da no calendario cultural do 
municipio que este outubro 
volve traer ao escenario do 
Centro Sociocultural Min-
gos de Pita catro propostas 
teatrais de grupos afeccio-
nados de diferentes puntos 
do territorio galego.
	 O ciclo arrincará o 
domingo 4 de outubro ás 
20:30 horas con Avelaiña 
Teatro de Vigo, que repre-
sentará a obra “A Lola”, 
recomendada para maiores 
de 18 anos. 
	 Para o sábado 10 de 
outubro ás 21:00h será a 
quenda de Pipións Teatro 
ACC Terra de Outes, que 
subirá ao escenario con “A A programación do XIV Ciclo de Teatro Afeccionado “O Teatro no Camiño”. / Foto: Asociación Cultural Charamela

praia do demo”, apta para 
todos os públicos. 
	 O día 17 de outubro 
tamén ás 21:00 horas ac-
tuará o Grupo de Teatro do 
Hospital de Lugo coa obra 
“Paga e cala”, tamén para 
todas as idades. 
	 Para pechar o XIV 
Ciclo de Teatro Afecciona-
do  “O Teatro no Camiño”, 
o sábado 24 de outubro a 
organizadora do evento, a 
Asociación Cultural Cha-
ramela representará, ás 
21:00h, “Un xogo desastro-
so”, unha obra para todos os 
públicos. 
	 Todas as funcións 
englobadas neste ciclo son 
gratuítas para a cidadanía e 
a actividade conta co apoio 
da Deputación da Coruña e 
a colaboración do Concello 
de Melide. 

SOLEDAD LUACES, INSTITUTO DE LA SORDERA

“A distribución dos nosos centros busca que a atención 
audiolóxica non dependa do lugar no que viva a persoa”
- Que servizos ofrece o 
Instituto de la Sordera 
e a que tipo de pacientes 
atende?
- Soledad Luaces: En 
Instituto de la Sordera ofre-
cemos unha atención au-
diolóxica integral. O noso 
traballo empeza por algo 
tan sinxelo e tan importante 
como escoitar ao paciente, 
coñecer que dificultades ten 
no seu día a día e realizar 
unha valoración auditiva 
completa. 
	 A partir de aí, 
podemos ofrecer dife-
rentes solucións: diag-
nóstico e seguimento de 
problemas auditivos, adap-
tación e mantemento de au-
dífonos, rehabilitación au-
ditiva e asesoramento sobre 
as distintas opcións tecno-
lóxicas dispoñibles. Tamén 
traballamos na atención de 
pacientes que poden nece-
sitar solucións máis avanza-
das, sempre en colaboración 
cos médicos especialistas 
correspondentes. 
	 Atendemos a per-
soas de todas as idades. E, 
para nós, isto é fundamen-
tal: non tratamos soamen-
te unha perda de audición, 
senón a unha persoa que 
ten unhas necesidades, uns 
hábitos, unha familia e unha 
forma determinada de rela-
cionarse co seu entorno. 
	 Os nosos servizos 
van máis alá de facer unha 
boa adaptación auditiva, xa 
que tamén facemos un labor 
de acompañamento, tanto 
ao paciente como a os seus 
familiares, durante toda a 
vida útil dos seus audífonos.
- Con cantos centros 
contades agora mesmo 
e onde están situados?
- S.L: Actualmente conta-
mos cunha rede de 12 cen-
tros en Galicia. Estamos 
presentes en tres grandes 
cidades: A Coruña, Vigo e 
Ferrol, pero tamén quixe-
mos estar preto das persoas 
que viven en poboacións 
máis pequenas ou en zonas 
rurais. Por iso contamos 

tamén con centros en Sada, 
Pontedeume, Cedeira, Cari-
ño, As Pontes, Melide, Guiti-
riz, A Estrada e Nigrán. 
	 Esta distribución 
responde a unha idea moi 
clara: a atención audiolóxica 
non debería estar condicio-
nada polo lugar no que vive 
unha persoa. Para alguén 
que ten dificultades auditi-
vas, especialmente se é unha 
persoa maior, ter que des-
prazarse moitos quilómetros 
para realizar unha revisión, 
axustar os seus audífonos ou 
resolver un problema pode 
converterse nunha barrei-
ra. Estar preto tamén forma 
parte do noso servizo. 
- Como é o proceso des-
de que un paciente che-
ga por primeira vez ao 
centro ata que recibe o 
tratamento ou dispositi-
vo axeitado?
- S.L: O primeiro é coñecer 
á persoa. Antes incluso de 
falar de audífonos, necesita-

mos saber que lle pasa, des-
de cando nota dificultades e, 
sobre todo, como está afec-
tando esa perda auditiva a 
súa vida cotiá. 
	 Despois realizamos 
unha valoración auditiva 
completa e analizamos os re-
sultados, pero a audiometría 
é só unha parte do proceso. 
Tamén preguntamos en que 
situacións ten más dificulta-
des: se non entende as con-
versacións cando hai varias 
persoas, se ten problemas 
para falar por teléfono, se 
lle costa seguir a televisión, 
se escoita pero non entende 
o que lle din...Con toda esta 
información podemos expli-
carlle ao paciente o que lle 
pasa e cales son as diferen-
tes opcións que lle podemos 
ofrecer, informándoo das li-
mitacións que poidan existir 
en función do seu audiogra-
ma. 
	 Se necesita unha so-
lución auditiva, buscamos a 

Soledad Luaces, unha das responsables de Instituto de la Sordera, no seu centro.  / Foto: Instituto de la Sordera

que mellor se adapte a súa 
perda, pero tamén ao seu 
estilo de vida, as súas nece-
sidades e as súas expectati-
vas. E aí non remata o noso 
traballo: a adaptación, o se-
guimento e os axustes pos-
teriores son fundamentais 
para conseguir que a persoa 
se acostume progresivamen-
te a escoitar dunha maneira 
diferente. 
- Cales son os problemas 
auditivos máis frecuen-
tes entre as persoas que 
acoden ao centro?
- S.L: Sen dúbida, o proble-
ma máis frecuente é a per-
da auditiva relacionada coa 
idade. É algo moi habitual 
e, non obstante, moitas per-
soas tardan bastante tempo 
en recoñecer que teñen un 
problema. 
	 Tamén atopamos 
perdas auditivas derivadas 
da exposición continuada ao 
ruído, problemas relaciona-
dos con determinadas pato-

loxías do oído, acúfenos ou 
tinnitus e dificultades para 
entender a fala, incluso en 
persoas que aparentemente 
“oen ben”. 
	 Hai algo que obser-
vamos con frecuencia: moi-
tas persoas veñen porque a 
súa familia lles di que non 
escoitan, mentres elas mes-
mas cren que o problema 
está en que os demais falan 
baixo, rápido ou non vocali-
zan. 
- Traballan con todas as 
idades?
- S.L: Atendemos a persoas 
de diferentes idades e cada 
etapa ten unhas necesidades 
completamente distintas. 
	 Nos nenos, a de-
tección precoz é especial-
mente importante porque a 
audición está directamente 
relacionada co desenvolve-
mento da linguaxe e a comu-
nicación. En adultos, moitas 
veces o obxectivo é manter 
unha boa comunicación no 
traballo, coa familia e en ac-
tividades sociais. 
	 E nas persoas maio-
res hai un aspecto especial-
mente importante: conser-
var a súa autonomía e vida 
social. 
- Como cambiaron as so-
lucións auditivas nos úl-
timos anos?
- S.L: O cambio foi enorme, 
os audífonos actuais teñen 
moi pouco que ver cos de fai 
uns anos. Son dispositivos 
máis pequenos, potentes e 
sofisticados, capaces de ana-
lizar continuamente o entor-
no acústico e adaptar o seu 
funcionamento a diferen-
tes situacións. Porén, para 
min a verdadeira revolución 
tamén está en que cada vez 
son capaces de ofrecer unha 
experiencia auditiva moito 
máis natural. 

Instituto de la 
Sordera

Ronda da Coruña, 34, 
15800, Melide

